
sþ. 165. Fyrirspurnir [130. mál]
I. Til fjármálaráðherra um endurgreiðslu söluskatts af snjómokstri.

Frá Magnúsi Reyni Guðmundssyni.

1. Er þess að vænta að heimild samkv. lögum nr. 24 16. mars 1983 til endurgreiðslu
söluskatts af kostnaði sveitarfélaga við snjómokstur verði notuð á þessu ári?

2. Hvenær mun reglugerð um þessi mál verða gefin út?

II. Til viðskiptaráðherra um hugsanleg afskipti stjórnvalda af verðlagningu á frystum
sjávarafurðum frá Íslandi á Bandaríkjamarkaði.

Frá Magnúsi Reyni Guðmundssyni.

1. Hefur viðskiptaráðuneytið beitt sér fyrir aðgerðum til að samræma verðstefnu
íslensku fisksölufyrirtækjanna tveggja í Bandaríkjunum?

2. Hefur ráðuneytið gert könnun á birgðum fyrirtækjanna nú á haustmánuðum,
bæði hér heima og erlendis, miðað við sama tíma í fyrra?

3. Hvað hefur könnunin, ef gerð hefur verið, leitt í ljós?
4. Telur ráðuneytið eðlilegt að verðmunur hjá þessum fyrirtækjum nemi allt að 10

centum á hvert pund af samsvarandi vöru?

III. Til dómsmálaráðherra um þyrlukaup.

Frá Árna Johnsen.

Er áformað að taka skjótt ákvörðun um kaup á nýrri þyrlu til Landhelgisgæsl-
unnar í stað TF-Ránar?

IV. Til iðnaðarráðherra um framkvæmdir við kísilmálmverksmiðju á Reyðarfirði.

Frá Hjörleifi Guttormssyni.

1. Hvenær hyggst ríkisstjórnin leita eftir heimild Alþingis til að hefja framkvæmdir
við kísilmálmverksmiðju á Reyðarfirði skv. lögum nr. 70/1982?

2. Hvenær er áformað að hefja framkvæmdir við verksmiðjuna og byrja rekstur
hennar?

3. Hvað hefur gerst í viðræðum við erlenda aðila vegna hugsanlegrar eignaraðildar
að Kísilmálmvinnslunni hf. og út frá hvaða forsendum er gengið í þeim
viðræðum, m. a. varðandi orkuverð?

V. Til dómsmálaráðherra um undirstöður sumarbústaða að Hellnum.

Frá Pétri Sigurðssyni.

Hvað líður máli því sem ákæruvaldið höfðaði gegn aðilum sem eyðilögðu
undirstöður að sumarbústöðum Landssambands íslenskra útvegsmanna að Hellnum á
Snæfellsnesi í júlí 1980?


